Տ Ե Ղ Ե Կ Ա Ն Ք
​​​«Հայաստանի Հանրապետության կառավարության 2006 թվականի նոյեմբերի 2-ի N 1119-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագածի 
	1. Արդարադատության նախարարություն
	26.12.2025թ.

	
	N /27.3/59602-2025թ.


	«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծի 1-ին կետում «որոշման» բառից հետո անհրաժեշտ է լրացնել «(այսուհետ՝ Որոշում)» բառերը և կետադրական նշանները, նկատի ունենալով Նախագծում տվյալ բառի հետագա կիրառումը։
	Ընդունվել է


	2. Նախագծի 2-րդ կետով նախատեսվում է Հայաստանի Հանրապետության առողջապահության նախարարի հետ համատեղ ապահովել «Բերդի բժշկական կենտրոն» փակ բաժնետիրական ընկերության կողմից սույն որոշման 1-ին կետի 2-րդ ենթակետով նախատեսված գործունեության կազմակերպման համար անհրաժեշտ աշխատանքների իրականացումը: 

Նախագծի 1-ին կետի 2-րդ ենթակետով նախատեսված կարգավորման համաձայն՝ «Բերդի բժշկական կենտրոն» փակ բաժնետիրական ընկերությունն իրականացնում է Բերդի տարածաշրջանում տեղակայված Պաշտպանության նախարարության համակարգի զորամասերի և այլ ստորաբաժանումների զինծառայողների, նրանց հավասարեցված անձանց և նրանց ընտանիքների անդամների՝ օրենքով սահմանված շրջանակներում բժշկական օգնության և սպասարկման, ինչպես նաև զորամասերի և այլ ստորաբաժանումների բժշկական ուղեկցման ու բուժկանխարգելիչ միջոցառումների ապահովման գործառույթներ՝ այդ գործընթացում համագործակցելով  Պաշտպանության նախարարության համակարգի ռազմաբժշկական ապահովման ոլորտի խնդիրներ իրականացնող կառուցվածքային ստորաբաժանման, Պաշտպանության նախարարության ենթակայությամբ գործող հոսպիտալների  և տարածաշրջանում տեղակայված Պաշտպանության նախարարության զորամասերի և այլ ստորաբաժանումների հետ:

Գտնում ենք, որ նախատեսված կարգավորումներն որոշակի չեն, պարզ չէ, թե ինչ է ենթադրում համագործակցությունը, ինչ եղանակով պետք է իրականացվի, ինչպես նաև հստակեցման կարիք ունի, թե ինչպես պետք է ապահովվի սույն որոշման 1-ին կետի 2-րդ ենթակետով նախատեսված գործունեության կազմակերպման համար անհրաժեշտ աշխատանքների իրականացումը: 

Վերոնշյալը հիմք ընդունելով՝ գտնում ենք, որ կարգավորումներն ունեն վերանայման կարիք։
	Ընդունվել է ի գիտություն

Գործառույթների շրջանակը և շահառուները հստակ սահմանված են և համագործակցությունն իրականացվելու է այդ գործառույթների շրջանակներում, որի կապակցությամբ լրացուցիչ կարգավորումների անհրաժեշտությունը բացակայում է:


	2. Ֆինանսների նախարարություն


	25.11.2025թ.

	
	N 01/34/26056-2025

	Ձեր 2025 թվականի հոկտեմբերի 31-ի N ՊՆ/510/12906-2025 գրությամբ ներկայացված՝ «Հայաստանի Հանրապետության կառավարության 2006 թվականի նոյեմբերի 2-ի N 1119-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

Նախագծով առաջարկվում է ուժը կորցրած ճանաչել ՀՀ կառավարության 2019 թվականի «Հայաստանի Հանրապետության պաշտպանության նախարարության «Բերդի զինվորական հոսպիտալ» պետական հիմնարկ ստեղծելու մասին» N 416-Ա որոշումը և Բերդի տարածաշրջանի զինծառայողների և նրանց ընտանիքների բժշկական ապահովման գործառույթները փոխանցել «Բերդի բժշկական կենտրոն» ՓԲԸ-ին (այսուհետ՝ ՓԲԸ)՝ ՀՀ Վարչապետի հանձնարարականի շրջանակներում՝ զինվորական բուժօգնությունը ինտեգրելով քաղաքացիական առողջապահական համակարգին։

Վերոգրյալով պայմանավորված՝ Նախագծով նախատեսվում է ՓԲԸ-ի մահճակալի ֆոնդն ավելացնել 30 մահճակալով:

Չնայած հիմնավորման մեջ նշվում է, որ Նախագծի ընդունումը չի հանգեցնի ՀՀ պետական բյուջեից լրացուցիչ միջոցների հատկացման անհրաժեշտության, այնուամենայնիվ, կարծում ենք, որ առկա են ֆինանսական ռիսկեր (շենքային հարմարեցում, բժշկական սարքավորումների արդիականացում, նոր մասնագետների ներգրավում, դիմելիության աճ, ՓԲԸ-ի ֆինանսական կարողություններ), որոնք կարող են հանգեցնել պետական բյուջեից լրացուցիչ միջոցների հատկացման անհրաժեշտության:

Հետևաբար, առաջակում ենք գնահատել վերը նշված ռիսկերը և ներկայացնել դրանց ֆինանսական ազդեցությունը ՀՀ պետական բյուջեի վրա, որից հետո նոր անդրադառնալ Նախագծի քննարկմանը:

Բացի այդ, առաջակում ենք Նախագծում նախատեսել դրույթ, համաձայն որի՝ Նախագծի ընդունման դեպքում ՀՀ պաշտպանության նախարարության բյուջեով «Բերդի զինվորական հոսպիտալ» պետական հիմնարկի մասով նախատեսված գումարները կվերաբաշխվեն և կուղղվեն ՀՀ առողջապահության նախարարությանը:

Միաժամանակ, կարևորելով ՀՀ առողջապահության նախարարության դիրքորոշումը, առաջարկում ենք ՀՀ ֆինանսների նախարարություն կարծիքի ներկայացնել վերջինիս հետ համաձայնեցված նախագիծը:
	Ընդունվել է ի գիտություն
Նախագծի ընդունումը լրացուցիչ ծախսեր չի առաջացնում, քանի որ Բերդի զինվորական հոսպիտալը զբաղեցնում է Բերդի բժշկական կենտրոնի շենքային համալիրի մի մասը, գործընթացի շրջանակներում Առողջապահության նախարարության հետ քննարկվելու է Բերդի բժշկական կենտրոնի կողմից անհրաժեշտ ծառայությունների մատուցման շրջանակները:

ՊՆ հոսպիտալային (առողջապահական) համակարգի ապահովումն իրականացվում է մեկ տողով, դրա շրջանակներում առանձնացված չեն կոնկրետ ռազմաբժշկական հաստատության մասով տարեկան գումարների չափերը:  

	3. Ներքին գործերի նախարարություն
	07.11.2025թ.

	
	N 43/6/307510-2025

	Դիտողություններ և առաջարկություններ չկան
	Ընդունվել է ի գիտություն

	4. Առողջապահության նախարարություն


	13.11.2025թ

	
	N ԱԱ/06.1/37129-2025

	«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ և լրացում կատարելու մասին» Կառավարության որոշման նախագծի (այսուհետ` Նախագիծ) վերաբերյալ հայտնում եմ, որ մինչև Նախագծի ընդունումը` ներկայացված փոփոխությունների ֆինանսական գնահատական տալու, հետագայում կառուցվածքային և հաստիքային փոփոխություններ կատարելու նպատակով անհրաժեշտ է հավելյալ տեղեկատվություն կատարվող փոփոխությունների վերաբերյալ, որի մասով լրացուցիչ գրությամբ կդիմենք ՀՀ պաշտպանության նախարարություն:

Միաժամանակ հայտնում եմ, որ «Նորմատիվ իրավական ակտերի մասին» օրենքի 34-րդ հոդվածի 2-րդ մասի համաձայն` նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: Ելնելով վերը նշվածից` առաջարկում եմ նախագծից հանել 2-րդ կետը և Կառավարության անհատական որոշումն ուժը կորցրած ճանաչել առանձին իրավական ակտով: Այս առումով անհրաժեշտություն կառաջանա վերանայել նաև նախագծի նախաբանում նշված հղումները:
	Ընդունվել է ի գիտություն
Ընդունվել է
Կատարվել են համապատասխան փոփոխություններ:

	5. Ազգային անվտանգության ծառայություն


	14.11.2025թ.

	
	N 11/1461

	Դիտողություններ և առաջարկություններ չկան
	Ընդունվել է


